
Ed. 230. Frumvarp til laga [118. mál]
mn viðauka við lög nr. 111 9. old. 1941, um eftirlit með opinberum sjóðum.

(Lagt fyrir Alþingi á 71. löggjafarþingi, 1951.)

1. gr.
Á eftir 6. gr. laganna komi nS' grein, sem verður 7. grein, og hljóðar svo:
Nú óska forráðamenn sjóðs eða stofnunar, er hlotið hefur staðfestingu forseta

(áður konungs) á skipulagsskrá sinni, að fá leyfi til breytinga á skipulagsskrá, og
getur þá forseti veitt staðfestingu á breytingunni, enda séu þau ákvæði skipulags-
skrár, er breyta skal, orðin verulega óhagkvæm vegna breyttra aðstæðna eða
viðhorfa.

því aðeins má heimila, að fjármunum sjóðs eða stofnunar verði ráðstafað í
öðru augnamiði en skipulagsskrá mælir fyrir um, að þær þarfir, sem með þeim
fjárframlögum skyldi leysa, séu horfnar eða fyrir þeim séð með öðrum hætti, er
geri. fjárframlög samkvæmt ákvæðum skipulagsskrár þýðingar lítil.

Gæta skal þess, þegar breyting er heimiluð á skipulagsskrá, að farið sé svo
nærri óskum stofnenda hennar sem hinar breyttu aðstæður leyfa.

Dómsmálaráðuneytið fjallar um málefni þau, er 11m ræðir í þessari grein.

2. gr.
Lög þessi öðlast þegar gildi.

Athugasemdir við lagafrumvarp þetta.

Svo hefur reynzt um ýmsa sjóði, er fengið hafa staðfesta skipulagsskrá sína,
að breyttar aðstæður í þjóðfélagsháttum og fjármálum hafa gert úrelt eða óhag-
kvæm ýmis ákvæði í skipulagsskránum, þótt góð og gild væru, er þau voru sett.
Hafa þannig orðið óvirkir ýmsir sjóðir, sem ætluð voru ákveðin verkefni, og er
það ýmist sökum þess, að verkefni eru eigi lengur fyrir hendi með sama hætti og
gert var ráð fyrir, þegar sjóður var stofnaður, eða leiðir þær, sem ákveðið er að
farnar skuli til að leysa verkefnin, eru eigi lengur hagkvæmar.

Eigi hefur verið talið ótvírætt að heimila mætti breytingar á slíkum skipu-
lngsskrám, a. m. k, þar sem ekki er gert ráð fyrir slíkum breytingum í upphaflegu
skípulagsskránní. Er því lagt til að lögfest verði ákvæði þessa frumvarps.


